
Pangrugi a sarita

Daytoy bassit a libro ti agiladawan ti pangiyarigan
kadagiti sumagmamano nga ordinaryo a species
wenno klase ti predators wenno mannangan ti
pada nga insekto, parasites wenno parasito o man-
nepsep, ken mikrobyo a makaited sakit kadagiti
peste nga insekto kadagiti kapagayan. Mausar
daytoy a libro a kadua iti libro iti IRRI a napauluan
Field problems of tropical rice wenno Dagiti pro-
blema ti kapagayan a makaited laeng iti imporma-
syon maipanggep kadagiti klase ken langa ti peste.

Kasakbayan a makaaramid iti nasayaat a pa-
muspusan maipanggep iti panag-usar ti
pagpaksiat ti insekto, masapul ngarud a maamwan
nga umuna no ania dagiti insekto a kabusor ken
ania met dagiti kakadua. Ti kaadda dagiti makatu-
long nga organismo, ket agduduma babaen iti
klase ti lugar, tiempo, ken iti pamuspusan ti panag-
mula. Dagitoy ti gapo no apay a dagiti grupo ket
saan a naisurat ditoy a libro babaen iti pateg da.

Tapno dagiti ladawan ket nalaka a maawatan,
pinabassit mi iti panagusar kadagiti sayantifico a
sarita. Dagitoy ladawan ket makatulong tapno
nalaklaka a mabigbig dagiti katulongan a klase
tapno saan kuma a mausar iti saan a kasapulan a
kemikal.

Kas iti libro a napa-ulwan Dagiti problema ti
kapagayan, ti gannat daytoy a libro ket mapalaka iti
panagkopya ken ti kantidad kada kopya para ka-
dagiti naduma-duma a sarita a saan laeng nga
English. Ti IRRI ket saan a dumawdawat ti bayad iti
panag-usar wenno panagiyakar kadagiti pablaak
na para kadagiti agrangrang-ay a nasyon. Para ka-
dagiti dadduma pay nga inpormasyon, sumurat
kayo ditoy nga address: Communication and
Publications Department, International Rice Re-
search Institute, P.O. Box 933, Manila, Philippines.

M.S. Swaminathan
Director-Heneral



Pakdaar

Adda dagiti naruay a grupo ti insekto, lawa-lawa,
ken microbyo a tumultulong a mangpaksiat kada-
giti peste nga insekto iti kapagayan. Dagitoy a
klase ket kadawyan a makapagpababa ti kaadu
dagiti peste nga insekto, nangnangruna kadagiti
lugar a saan unay a mabombombaan iti sabidong a
pagpatay kadagiti insekto. No awan dagitoy a
katulongan a grupo, dagitoy peste nga insekto ket
napardas nga umadu ket mabalin da a maibus iti
intero a kapagayan.

Dagitoy nga insekto ket kabalinanda ti napardas
nga iyaadu. Agsipud ti daytoy a kabalinan da,
nalaka da laeng a masukatan dagiti matmatay
kadakuada. Kaspangarigan ti babae a brown
planthopper ket adu ti maiyanak na ngem agsipud
ta adu dagiti predators wenno mannangan ken
dagiti parasites wenno parasito o managsepsep,
ken kasta met dagiti mikrobyo a makaited sakit, 1
wenno 2 laeng kadagitoy ti agtuloy kada maysa a
henerasion. Saan nga nakaskasdaaw nga addaan
98-99% iti matmatay kadakuada ta no saan nga
kasta, mapasamak 1ti bigla wenno napardas a
panagaduda.

Dagiti katulungan nga insekto ket addaan da met
iti kabusor. Addaan da met ti bukod a mannangan,
managsepsep ken sakit. Kaadwan kadagitoy man-
nangan ket mannangan met iti pada da a klase;
agsipud iti daytoy nga ugali, sigurado a mabiag ti
uray bassit kadakuada uray awan iti peste a mabati
a makanda.

Ti natural a balanse iti kaadu ti peste ken dagiti
natural a kabusorda ket nalaka a madadael gapu ti
saan nga umno a panagusar iti sabidong a
pagpaksiat kadagiti peste. Numanpay dadduma
ket kasapulan met ti kemikal, dagitoy ket masapul
ngarud nga umno iti pannakausarda tapno saan a
madangran dagitoy a gayyem ken katulungan
dagiti mannalon.

Naipatarus daytoy a libro iti kananakem ken
karirikma dagiti nakairantaanna a kas kadagiti
mannalon.



Dagiti predators wenno mannangan ti peste

Kanayon a dagiti predators wenno mannangan
ket naisangsangayan a grupo ti organismo a maka-
tulong a pagpaksiat kadagiti peste ti pagay. Kada
maysa a mannangan ket makaibus ti adu a peste iti
las-ud ti panagbiagna. Dagitoy ket nalaka a mabig-
big, no dadduma mapagbiddutan pay nga isuda
dagiti peste. Makita dagitoy kadagiti amin a parte
iti kapagayan. Dagiti dadduma a kadakuada, kas
kadagiti lawa-lawa, pagong-pagongan, ken dagiti
kalanglanga ti abal-abal a carabid, ket agbirbirok
da idiay kapagayan iti makanda a kas kadagiti leaf-
hoppers, planthoppers, moth, igges iti stem borers
ken dagiti mannangan iti bulong.

Kaykayat dagiti lawa-lawa dagiti managgaraw,
ngem dagiti dadduma ket mangmangan met iti
itlog ti insekto. Adu a klase a lawa-lawa ti agbirok
iti makanda iti rabii laeng. Dagiti dadduma ket
agaramid da iti sapot ken kanenda amin nga in-
sekto a matiliw iti daytoy a sapot.

Adu a klase ti pagong-pagongan, dagiti man-
nangan a dudon, ken arrarawan ket kaykayatda a
kanen dagiti itlog ti peste nga insekto. Saan a
nakaskasdaaw a makita nga 80-90% kadagiti itlog
iti dadduma a peste ket ibusen dagitoy a man-
nangan. Dagiti nataengan a lawa-lawa ket
kabalinan da nga ibusen iti 5 agingana 15 a brown
planthopper iti las-ud ti maysa nga aldaw. Dagiti
ubbing ken nataengan ket kanenda dagiti peste
nga insekto a matiliw da. Adu a peste ti masapul da
kabayatan ti panagdakkel da.



Dagiti dadduma a mannangan, kas kadagiti
Microvelia ken Mesovelia ket agnaedda iti rabaw ti
danum iti kapagayan. Dagiti panaggaraw wenno
panagwaras dagiti peste a kas kadagiti hoppers,
babassit nga igges iti stem borer ken leaffolders,
adu ti matnag iti rabaw ti danum ket dagus a daru-
pen ken kanen ida dagitoy Microvelia ken Meso-
velia ken dadduma pay a klase iti mannangan.

Dagiti mannangan ket kabalinanda a kanen
dagiti ania man a klase ti insekto a masarakanda.
Kanenda pay dagiti dadduma a klase ti mannangan
no bassit ti makanda. Ngem mas kaykayatda dagiti
ad-adu nga insekto a kas kadagiti peste. Masapul a
maawatan met a ti bassit a bilang ti peste a saan a
mangpabassit iti apit, ket kasapulan met tapno
mataginayon ti panagadu dagiti katulongan nga in-
sekto a manglapped ti panagadu dagiti peste nga
insekto ti masakbayan.



Dagiti parasito wenno managsepsep

Dagiti parasites wenno parasito o managsepsep
ket kadawyan a pilienda ti kanenda a saan a kasla
kadagiti mannangan. Malaksid kadagiti dadduma a
klase, bassit unay dagitoy. Daytoy ti gapu no apay
a dagitoy ket saan unay a madmadlaw. Ngem ti ma-
itulong da a mangpabassit ti kaadu dagiti peste ket
napateg unay.

Saan a kasla kadagiti mannangan a masapulda
ti adu a makan bayat ti panag-dakkelda, ngem
dagiti parasito kasapulanda laeng ti maysa nga in-
sekto a pagnaedan ken panganan. Agitlog dagitoy
a magrupo-grupo wenno sinaggaysa iti rabaw
wenno abay dagiti igges a pagsepsepan wenno
pagnaedanda. No nagpessan dagitoy parasito nga
itlog ken dummakkel dagiti igges a nagnaedanda
ket sumardengda metten a mangan aginggat’
matayda.

Adu a klase ti parasito a mangdadael laeng iti
maysa a kita ti peste. Kas pangarigam, nakakulekta
kamin iti 18 a klase ti managsepsep kadagiti peste
a leaffolder.

Dagitoy a managsepsep ket mabalinda a dangran
dagiti itlog, igges, nymph, pupa, wenno nataengan
iti peste a pagnaedanda, ken kaaduanna a nala-
laingda nga agdadael no adu ti bilang dagiti peste.
Dagiti managsepsep ti saan a kasla kadagiti man-
nengan a nalaingda nga agsapul ti masepsep
wenno mapagnaedan da uray saan unay nga adu
dagitoy.

Napadasan payen ti mangiyeg ken mangibulos ti
sabali a klase a parasito a naggapu iti sabali a
nasyon. Ngem kaaduan kadagitoy a padas ti saan a
nagballige agsipudta adda ngaruden nawadwad a
grupo iti parasito a tumultulong ti panagpa-bassit
ti bilang dagiti peste a saan nga agdadael wenno
makapabassit ti apit.



Dagiti mikrobyo a mangted sakit

Adu ti klase dagiti mikrobyo a makaited sakit ken
makapatay kadagiti peste nga insekto ti
kapagayan. Ti umuna a grupo kadagitoy isu dagiti
buot wenno fungi, virus, ken bacteria. Mainayon
pay dagiti nematodes wenno babassit a kasla
langa ti sinulid nga igges ken dadduma pay a klase
ti organismo.

Dagitoy buot ti napigsa a makaited sakit kadagiti
leathoppers ken planthoppers. Saan a nakaskas-
daaw a masarakan ti panag-adu ken panag-epekto
dagitoy a kas kadagiti Hirsutella citriformis,
Beauveria bassiana, wenno Metarhizium spp. a
makapatay iti 90-95% kadagiti brown plant-
hoppers.

Dagiti virus ken buot ti kanayon a mangmangted
iti sakit kadagiti igges a peste. Nabileg dagiti virus
anuclear polyhedrosis ken granulosis. Dagiti igges
nga addaan sakit nga aggapu ti virus ket agdanum
ti karga ti bagida. Lumukneng ken agbitinda iti
bulong ti pagay. Addan nailista a virus a nasarakan
kadagiti dandani amin a klase ti igges a peste ti
pagay. Napaliiwmin ti panagwaras dagitoy a virus
kadagiti populasyon iti leaffolder ken cutworms.

Ti kangrunaan a sakit kadagiti igges ti peste ket
gapuanan ti buot a Nomuraea rileyi. Nakapaliiw
kamin iti adu a pasamak a daytoy a buot ket
kanayon a makita kadagiti peste a mannangan iti
bulong. Babaen ti tulong dagitoy a buot, ti
panagadu dagiti igges ket saan a dumanon iti
grado a makaited iti dakkel a pannakadadael ti
pagay.

Dagitoy nga organismo a makaited sakit ti peste
ket mabalin a inapaadu ken maaramid a kasla pul-
bos wenno likido a saan unay a nagastus. Daytoy
ket mabalin a maibomba a kasla ordinario a
kemikal wenno sabidong a pangpaksiat iti insekto.



Mannangan — pag-ong pag-ongan
Micraspis sp.

Micraspis crocea (Mulsant)
Coleoptera: Coccinellidae

Dagiti Micraspis sp. (ladawan 1) ket maysa nga or-
dinaryo a barairong a coccinelid — kasla langa ti
itlog ken nasileng a kolor-kape a lumabbasit.
Dagitoy a pag-ong pag-ongan ket aktibo iti aldaw
kadagiti akinngato a paset dagiti bulbulong kada-
giti napadanuman wenno namaga a pagtaltalonan.
Dagiti nataengan (ladawan 2) ken nangisit nga
igges (ladawan 3) iti Micraspis crocea ket man-
nangan iti babassit a p/anthoppers ken babassit
nga igges ken dagiti naiwarang nga itlog. Dagiti na-
taengan a M. crocea ket addaan kolor nga
umamarilyo ken agsabasabali a butek iti babaen ti
ulo (ladawan 4).

4.1. Awan tudek ti bukotna

Mannangan — pag-ong pag-ongan
Harmonia octomaculata (Fabricius)
Menochilus sexmaculatus (Fabricius)
Coleoptera: Coccinellidae

Dagiti Harmonia octomaculata (ladawan 5, 6) ken
Menochilus sexmaculatus (ladawan 7, 8) ket dagiti
klase ti pag-ong pag-ongan nga addaan nangisit a
butek. Agtiltiliw ken mangmanganda kadagiti
nabuntog nga aggargaraw a peste. Dagiti na-
taengan ket nalakada a matmatnag ken agtaytayab
manipud kadagiti puon ti pagay no madisturboda.
Iti maysa a pag-ong pag-ongan ket dumakkel
manipud itlog aginga ti mataengan iti las-ud ti 1-2a
lawas. Makayitlog daytoy iti 150-200 iti las-ud ti
6-10 nga aldaw. Dagiti igges ti pag-ong pag-ongan
ket naraw-rawetda ngem dagiti nataengan ken
makaibus iti 5-10 a biktima kada maysa nga aldaw.
Makita ti maysa nga igges ti H. octomaculata a
mangmangan ti ubing a planthopper (ladawan 9).

6.1. Kada payak addaan lima a tudek
8.1. Payak addaan tallo a pares a marka



Mannangan — pag-ong pag-ongan ti daga
Ophionea nigrofasciata (Schmidt-Goebel)
Coleoptera: Carabidae

Dagiti pag-ong pag-ongan ti daga ti aktibo nga in-
sekto nga addaan natangken a bagi. Dagiti nangisit
a sumileng nga igges ken dagiti lumabbasit a kolor
kape a nataengan (ladawan 10, 11) ket naparagsit-
da nga agbirok iti /eaffolder kadagiti bulong ti
pagay. Ti Ophionea nigrofasciata ket masarakan
kadagiti uneg ti nalukot a bulong nga inaramid ti
igges a leaffolder. Daytoy a mannangan nga igges
ket sumrek iti uneg ti tambak ket ditoy nga agbalin
a pupa. Kada maysa a narawet a mannangan ket
makaibus iti 3-5 nga igges ti peste iti maysa nga
aldaw, ken ibatina laeng ti ukis iti ulo ti kinnanna. Ti
nataengan ket mangmangan met ti planthoppers.

11.1. Addaan berde a ngumisit nga uged ken duwa
a puraw a tudek iti igidna

Mannangan — kuryat nga addaan immispada nga
ipus

Metioche vittaticollis (Stal)

Anaxipha longipennis (Serville)

Orthoptera: Gryllidae

Dagitoy immispada ti ipus da a kuryat ket masa-
rakan kadagiti namaga wenno napadanuman a ka-
pagayan. Lumagtuda manipud kadagiti mulmula
no madisturboda. Kaaduan kadagiti nataengan ket
maikkat ti payakda kalpasan a masarakanda ti
kapagayan. Dagiti dadakkel a nymphs ket addaan
natibker a payak.

Nangisit dagiti nataengan a Metioche vittati-
collis (ladawan 12, 13) ket nabessag dagiti nymphs
(ladawan 14) ken addaan kolor-kape nga urit. Ti na-
taengan ken nymphs (ladawan 15, 16) nga Anaxipha
longipennis, a kolor-kape ket maysa a klase a man-
nangan iti itlog.

Ti immispada a murdong ti ipus iti M. vittaticollis
ket usarenna a pangi-serrek ti itlogna kadagiti
lalapsian iti bulong ti pagay wenno ruot. Iti
pakasaritaan ti biagda manipud itlog aginganat’
mataengan ket agpaut iti 60-80 nga aldaw. Maka-
yanak ti babai iti 40-80. Dagiti nymphs ken na-
taengan ket mannangan ti itlog, ken babassit nga
igges ken hoppers. Kanenda dagiti itlog ti stem
borers, leaffolders, armyworms, whorl maggot, ken
dagiti nymphs ti planthoppers ken leafhoppers.

13.1. Atiddog nga antenna
13.2. Kammauna a payak addaan sumagmamano a
naikuros nga urat

16.1. Kammauna a payak addaan adu a naikuros nga urat
16.2. Lalaki addaan kasla langa ti singsing ti kammauna
a payak

Mannangan — dudon
Conocephalus longipennis (de Haan)
Orthoptera: Tettigoniidae

Dagitoy a klase ti dudon ti dadakkel ken addaan
nagirig a rupa. Naiduma dagitoy kadagiti agpay-
paysu a dudon babaen ti antenna da a doble ti ka-
atiddogna ngem ti bagida. Dagiti nataengan ti
aktibo ken nalaka a tumaytayab no madisturbo.
Aktiboda iti rabii ken adaduda kadagiti nabayagen
anamulaan a talon. Mailasin dagiti berde a nymphs
(ladawan 17) kadagiti berde ken duyaw a nataengan
(ladawan 18, 19) gapu ti kaawan payakda ken kasla
ispada a murdong ti ipusda. Dagiti nataengan ket
ag-biagda ti las-ud ti 3-4 a bulan.

Dagiti Tettigoniids ket kadawyan a mangan iti
bulong ti pagay, ngem dagitoy Conocephalus longi-
pennis ket manganda pay iti itlog ti dangaw ken
stem borer ken dagiti nymphs ti planthoppers ken
leafhoppers. Kada maysa a dudon ket makaibus ti
3-4 nga ummong iti itlog ti stem borer iti inaldaw.

19.1. Naging a rupa
19.2. Atiddog nga antenna
19.3. Attiddog ken immispada a murdong ti ipus

Mannangan — kuto ti danum
Microvelia douglasi atrolineata (Bergroth)
Hemiptera: Veliidae

Dagitoy a babassit ken naparagsit a kuto ti danum
ti nalaka nga umadadu kadagiti napadanuman a
talon. Dagiti nataengan ti addaan akaba nga abaga
nga addaan wenno awanan ti payak (ladawan 20).
Dagiti awanan payak ket awan ti markada a
nangisit ken puraw iti tennged ken kamma-una a
payakda. Malasin ti Microvelia (ladawan 21)
kadagiti dadduma a klase ti insekto nga agnanaed
iti rabaw ti danum gapu ta bassitda ken ti kamma-
una a sakada ket addaan maysa laeng a parte.
Kada maysa a babae ket makayitlog iti 20-30 iti
puon ti pagay a ngatuen iti rabaw ti danum.
Agbiagda iti las-ud ti 1-2 a bulan. Pumanaw dagiti
addaan payak no maatyanan iti kapagayan.

Aguummong dagitoy a Microvelia no manganda
iti nymphs ti leafhoppers a natnag iti rabaw ti
danum. Dagiti nymphs (ladawan 22) ket manganda
met iti nymphs ti hoppers ken dadduma pay a ba-
bassit ken addaan naluklukneng a bagi. Dagitoy ti
nalaing a mangan no agtitiponda a dumarup. Na-
laklakada a tiliwen dagiti babassit ngem dagiti na-
taengan a hoppers. Kada maysa a Microvelia ket
makaibus ti 4-7 a hoppers iti inaldaw.

21.1. Akaba nga abaga
21.2. Murdong ti kammauna a saka addaan maysa
laeng a parte

21



Mannangan — kuto ti danum
Mesovelia vittigera (Horvath)
Hemiptera: Mesoveliidae

Kas kadagiti dadduma a dangaw, ti Mesovelia ket
masarakan laeng kadagiti napadanuman a talon.
Dagiti bumessag a bumerde a nataengan ket dad-
dadakkel ngem dagiti Microvelia nupay saanda
unay nga adu. Kas kadagiti Microvelia, dagiti na-
taengan ket adda met awanan (ladawan 23) wenno
addaan (ladawan 24) payak. Adu dagiti nataengan
nga awanan payak nga aguummong kadagiti
asideg ti tambak. Dagiti nymphs ken nataengan a
Mesovelia ket manganda laeng iti hoppers ken ig-
ges ti stem borers a matnag iti rabaw ti danum.
Kadawyan a manganda nga agmaymaysa.

24.1. Ulo atatiddog ngem ti kaakaba
24.2. Babassit ti poun ti saka

Mannangan — kuto ti danum
Limnogonus fossarum (Fabricius)
Hemiptera: Gerridae

Dagitoy a kuto ti danum ti dadakkel, addaan atitid-
dog a saka, ken napartak nga aggargaraw. Dagiti
nataengan a Limnogonus ket nangisit ken addaan
2 a pares nga atitiddog a kammaudi a saka
(ladawan 25, 26). Ti nagtengnga a pares a saka ket
agserbi a kasla gaud ken nakatudo ti sango no
aginana daytoy. Kasla saanda unay nga adu idiay
kapagayan agsipud ta nalakada nga aglimlimmeng
no mapabutnganda. Ag-biag dagitoy itilas-ud ti 1-5
a bulan. Makayitlog da iti 10-30 iti puon ti pagay iti
ngatwen ti rabaw ti danum.

Dagiti nymphs ken nataengan ti agkaan kadagiti
hoppers, moths, ken igges a matnag iti rabaw ti
danum. Kada maysa a kuto ti danum ket makaibus
iti 5-10 nga insekto iti inaldaw.

26.1. Atiddog ken nakutttong a kammaudi a saka
26.2. Kammaudi a luppo at-atiddog ngem ipus

Mannangan — managsepsep iti itlog ti hoppers
Cyrtorhinus lividipennis Reuter
Hemiptera: Miridae

Dagiti Cyrtorhinus ti maysa a klase ti insekto a dati
ket peste ti pagay ngem nagbalin a predator wenno
mannangan ti insekto. Magustuanda a sepsepen
dagiti itlog ti leafhoppers, planthoppers ken dagiti
babassit a nymphs. No adu ti hoppers kadagiti
napadanuman wenno namaga a pagtatalunan,
umadu met dagiti Cyrtorhinus a bumerde a
ngumisit a nataengan (ladawan 27, 28) ken dagiti
bumerde a nymphs. Dagiti itlog ti Cyrtorhinus ti
naisaluketda kadagiti uneg iti lalapsian ti bulong ti
pagay. Agbalinda a nataengan iti las-ud ti 2-3 a
lawas. Kada maysa ket makayitlog iti 10-20. Ag-
birokda kadagiti lalapsian ti bulong iti itlog ti
hoppers a sepsependa. Kada maysa a mannangan
ket makaibus iti 7-10 nga itlog wenno 1-5 a hoppers
iti maysa nga aldaw.

28.1. Nangisit a tudek idiay abaga
28.2. Bumerde ken narasay a payak

26



28

27



28



Mannangan — managsippeg nga insekto
Polytoxus fuscovittatus (Stal)
Hemiptera: Reduviidae

Ugali dagitoy Reduviids ti mangmangan a agmay-
maysa. Saanda unay nga umadu kadagiti napa-
danuman wenno namaga a kapagayan. Iti kolor--
kape a nataengan a Polytoxus ti addaan 3 a nalatak
a siit iti likod (ladawan 29, 30, 31). Dagitoy nga
assassin bug ket makita kadagiti bulbulong ti
pagay nga agbir-birok iti makanda nga igges ti
stem borer ken kulibangbang. Kabalinanda ti
agtiliw ken mangan iti insekto nga uray daddadak-
kel ngem iti bagida agsipud ta addaanda iti ngiwat
a kasla dagum nga addaan sabidong a pang-para-
lisa wenno pangpasikkil.

31.1. Bagi addaan tallo a siit



Mannangan — dagum a tuwato
Agriocnemis pygmaea (Rambur)
Agriocnemis femina femina (Brauer)
Odonata: Coenagrionidae

Dagitoy kasla itsura ti dagum a tuwato nga addaan
akikid a payak ti nakapoy a tumayab no maicom-
parar kadagiti dadduma a tuwato a kaaspingda.
Dagiti umamarilyo a bumerde ken ngumisit a na-
taengan ti addaan nakuttong ken atiddog nga ipus.
Dagiti lalaki ket mas di-kolor ngem dagiti babae. Iti
murdong iti ipus ti lalaki nga A. pygmaea (ladawan
32, 33) ket addaan kolor-kahel. Iti murdong ti tian
ken igid ti barukong dagiti lalaki nga A. f. femina
(ladawan 34) ket addaan kolor asul a bumerde.
Ngem dagiti babae ket addaan bagi a nakusnaw a
bumerde. Makita ditoy ladawan 35 dagiti agassawa
nga A. f. femina a ti babae ket mangmangan iti
maysa a kulibangbang ti /eaffolder. Ti lalaki ket
nakakapet idiay likod ti babae. Daytoy ti gapu no
apay a saanda a matnag ken makatayabda nga
umadayu kadagiti peggad. Dagiti nymphs iti daytoy
damselfly ti agnaed idiay danum; umuli kadagiti
puon ti pagay tapno agbirokda iti nymphs ti
hoppers. Dagiti nataengan ti gagangay nga
agtayab kadagiti sirok iti bulong ti pagay tapno ma-
birukanda dagiti agtaytayab ken hoppers.

33.1. Umamarilyo a murdong ti ipus
34.1. Asul a bumerde a murdong ti ipus

Mannangan — earwigs
Euborellia stali (Dohrn)
Dermaptera: Carcinophoridae

Dagitoy earwigs ti addaan kasla sipit a pang-ipit iti
murdong ti kimmutda a pangsalaknib ngem saan a
mausar a pagtiliw. Dagiti Euborellia ket nasileng a
ngumisit, addaan urit kadagiti nagbaetan dagiti
paset ti tian, ken maysa a puraw a tuldek iti mur-
dong ti antenna (ladawan 36, 37). Kadawyan a
masarakan dagitoy nga agum-ummong iti daga
kadagiti puon ti pagay. Ti panagkali iti daga ti
kasayaatan a pamuspusan tapno masarakanida.
Dagiti babae nga earwigs ti mangtaripato kadagiti
200-350 a maiyitlog ti tunggal maysa. Dagiti na-
taengan nga aktibo iti rabii ket agbiagda iti las-ud ti
3-5 a bulan. Dagitoy ket sumrekda iti uneg ti abot
kadagiti ungkay ken agbirokda iti igges ti stem
borer. No dadduma, umuli da kadagiti bulong ken
agtiliwda iti igges ti leaffolder. Makaibus ti tunggal
maysa iti 20-30 a biktima iti inaldaw.

37.1. Pumuraw duwa a parte ti murdong ti antenna
37.2. Kasla langa ti sipit



Mannangan — kuton
Solenopsis geminata (Fabricius)
Hymenoptera: Formicidae

Dagiti Solenopsis (ladawan 38) ti maysa a klase ti
kuton a babassit, nasakit a kumagat kadagiti saka
ken gurong ti tao a magna kadagiti tambak.
Dagitoy a kuton a lumabbasit a kolor-kape ket
agaramidda iti umok kadagiti bangkag ken tambak
ti kapagayan. Kadawyan nga agbirokda iti makan-
da iti uray sumag-mamano a metros ti kaadayo iti
umokda. Dagitoy ket nalakada nga umadadu
kadagiti kaluklukat a pagtatalunan. Agaramidda iti
umok para kadagiti ginasut wenno rinibo a man-
narabaho ken suldadosda. Dagitoy ket manganda
iti adu a klase nga insekto ken babassit nga
animal. Agalada pay iti bukel kadagiti pagtatalunan
ken ipanda kadagiti umokda. Dagiti grupo a man-
narabaho ti mangmekmek kadagiti bukel tapno
makan dagiti babassit nga annakda. Dagitoy
Solenopsis ti agkaanda kadagiti insekio a
matiliwda, ket kanenda pay pati itlog (ladawan 39)
ken nataengan (ladawan 40) ti nangisit a dangaw.

38.1. Dutdutan nga ulo addaan 12 a parte nga antenna
38.2. Parte nga addaan duwa a bukol

Mannangan ti itlog ti hoppers — akot-akot
Panstenon nr. collaris Boucek
Hymenoptera: Pteromalidae

Dagiti Pteromalids ti babassit nga akot-akot. Dagiti
sakada ket addaan 5 a parte. Dagiti Panstenon ti
babassit nga akot-akot a kolor-asul a bumerde ken
addaan bassit nga urit kadagiti payakda (ladawan
41). Ti antennada ket addaan 13 a parte (ladawan
42), ngem dagiti Tetrastichus, maysa pay a klase ti
Eulophid, ket addaan laeng 9 a parte. Dagiti
Panstenon ket mas kayatda a pagnaedan iti
napadanuman a kapagayan. Dagiti babae ket
makayitlog iti 1-2 idiay gipi ti pagay. No
nagpessadan, dagitoy babassit a parasito a kasla
langa ti litra C Ket agbirokda ti /eafhoppers ken
planthoppers. Ti igges daytoy a parasito ket maka-
ibus iti 4-8 nga itlog ti hoppers kada maysa nga
aldaw. Ti awan balkut na a duyaw a pupa ti
masarakan kadagiti nagbaetan wenno uneg dagiti
gipi. Dagiti nataengan nga akot-akot ket rumuarda
iti las-ud ti 4-6 nga aldaw.

42.1. Atiddog a kammauna a payak

42.2. Nagaspang a katingngaan a parte

42.3. Antenna addaan 13 a parte

42.4. |pus nakuttong ken timmirad a murdong

Mannangan — managtiliw a lawa-lawa
Lycosa pseudoannulata (Boesenberg and Strand)
Araneae: Lycosidae

Ti Lycosa pseudoannulata ti addaan kasla tinidor
nga urit iti likod ken puraw a uged iti tiyan. Dagitoy
a lawa-lawa ket naparagsit, nalaka ken nasapada
nga umad-adu uray kadagiti kaisag-sagana a
kapagayan. Agkaanda kadagiti peste sakbay nga
umadu ken agdadaelda. Dagiti babae a lawa-lawa ti
makaiyitlog iti 200-400 iti las-ud ti biagda iti 3-4 a
bulan. Dagitoy no nagpessa ket 60-80 a babassit a
lawa-lawa ti aglugan iti bukot ti inada.

Dagitoy Lycosa ti nalaka a masarakan kadagiti
puon ti gipi ken agtatarayda kadagiti dadduma a
puon no madisturboda. Saanda nga agaramid iti
sapot ngem kemmegenda dagiti kanenda. Dagiti
nataengan ket agkaanda iti adu a klase a peste nga
insekto uray pay ti nataengan nga stem borer
(ladawan 43, 44). Dagiti babassit ket agkemmegda
met iti planthoppers (ladawan 45, 46) ken nymphs ti
leafhoppers. Dagitoy a lawa-lawa ket makaibus iti
5-15 a peste iti maysa nga aldaw. Dagiti lalaki
(ladawan 47) ti addaan atitiddog a bigote nga usa-
renda a pangrikna.

47.1. Lalaki addaan napadakkel a bigote
47.2. Timminidor ken nakusnaw nga urit
47.3. Uritan a tiyan

Mannangan — managtiliw a lawa-lawa
Oxyopes javanus Thorell

Oxyopes lineatipes (C.L. Koch)
Araneae: Oxyopidae

Dagitoy a lawa-lawa ti manag-tiliw ngem saanda
nga agaramid iti sapot. Dagiti babae nga Oxyopes
javanus ti addaan dua a pares a puraw nga urit a
paabarngis iti sikigan ti tian (ladawan 48, 49). Dagiti
lalaki ti addaan napadakkel a bigote (ladawan 50,
51). Ti O. lineatipes ti addaan dua nga urit a kolor-
kape a lumabbasit ken dua pay a puraw a
naipasurot iti tian (ladawan 52). Ti babae salakni-
banna dagiti nakabalkut nga itlogna nga adda iti
rabaw ti bulong. Dagitoy a lawa-lawa ket agbiagda
iti las-ud ti 2-3 a bulan ken makaiyitlogda iti
200-350.

Ti lawa-lawa a Lynx agnaedda kadagiti sirok ti
bulong ti pagay ken kaykayatda iti namaga nga
aglawlaw. Sumangpetda iti kapagayan iti tiempo a
nakapag-sabaten dagiti bulong ti pagay. Saan a
kasla kadagiti Lycosa agsipudta dagitoy ket aglem:-
meng sa agsikmawda kadagiti insekto a kas
kadagiti stem borer moth nga umasideg. Dakkel ti
maited dagitoy a tulong agsipudta makapatayda iti
2-3 a moth iti maysa nga aldaw; ket malappedanda
ngarud iti panagadu ti baro a henerasyon dagiti
peste.

49.1. Paabarngis nga urit

51.1. Patimbukel a mata
51.2. Napadakkel a bigote

Mannangan — laglagtu a lawa-lawa
Phidippus sp.
Araneae: Salticidae

Dagitoy laglagtu a lawa-lawa ket addaan dua a
naruar a mata. Saanda a kasla kadagiti Lycosa
agsipudta no madisturboda, saanda a napartak
nga aggaraw. Ti Phidippus ket addaan dotdot iti
bagida a kolor-kape (ladawan 53). Dagiti itlogda nga
agpaatiddog ti panaka-ummongna ti naakkuban iti
napino a kasla sinulid a sapot iti uneg ti nalukot a
bulong. Dagitoy ket salsalakniban ti ina a lawa-
lawa. Agunuyan, agpessada ken rumwar iti 60-90 a
babassit nga anak. Ti Phidippus ket agbiag iti las-
ud ti 2-4 a bulan. Kaykayatda ti namaga a
pagnaedan ken agyanda kadagiti bulbulong ti
pagay. Aglemmengda kadagiti babassit a sapot
kadagiti nalukot a bulong ken ditoyda nga aguray
iti tiliwenda a leafhoppers (ladawan 54). Agtiliwda
pay iti dadduma nga babassit nga insekto. Maka-
ibusda iti 2-8 iti inaldaw.

53.1. Dakkel a kammauna a mata

Mannangan — pandek a lawa-lawa
Atypena ( = Callitrichia) formosana (Oi)
Araneae: Linyphiidae

Dagitoy pandek a lawa-lawa ti mabalin a mapag-ka-
malian nga ubbing dagiti sabali a klase a lawa-lawa
agsipudta babassitda. Mabalin a masarakan iti
30-40 kadagitoy iti puon ti pagay. Ti nataengan nga
Atypena (ladawan 55, 56) ket addaan 3 a pares nga
urit a kolor dapu iti likud ti tian. Dagiti nagu-
ummong ken nagbubukel nga itlog ket nakaluban
iti agsaragasag a seda. Dagitoy ti naikabil kadagiti
nagango a lalapsian ti bulong ken saan a tartaripa-
tuen ti ina. Ti maysa a babae ket makaiyitlog iti
80-100. Kaykayatda ti agnaed kadagiti lugar a
napadanuman. Agaramidda iti saba-sabali a korte
a sapot kadagiti puon ti pagay iti ngatuen iti rabaw
ti danum. Makatiliwda met ngem nabuntogda nga
aggar-garaw. Isut’ gapuna nga usarenda ti sapotda
a pagtiliw kadagiti babassit a leafhoppers ken
planthoppers nymphs. Kadamaysa ket makaibus ti
4-5 iti maysa nga aldaw. Agbiagda iti las-ud ti 1.5-2
a bulan.

56.1. Tiyan addaan tallo a pares nga urit

Mannangan — agab-abel a lawa-lawa
Argiope catenulata (Dolaschall)
Araneus inustus (L. Koch)

Araneae: Araneidae

Dagitoy a de-kolor a lawa-lawa ti agabelda iti
nagbu-bukel a sapot kadagiti bulong ti pagay.
Usarenda daytoy -a sapot a pangtiliw kadagiti in-
sekto uray kasla kadadakkel ti kulibangbang
wenno dudon. Agbiagda iti las-ud ti 2-3 a bulan ken
makaiyitlogda iti 600-800. Maudi dagitoy a
sumangpet iti kapagayan, ngem masarakan da
kadagiti amin a klase ti kapagayan.

Ti babae nga Argiope catenulata (ladawan 57) ket
addaan urit iti tian a kolor-kiaw a dumapo a
pumuraw. Ti lalake ket babbabassit ken kolor-kape
a lumabbasitda (ladawan 58). Dagiti itlog ti Argiope
ti masarakan kadagiti uneg ti nabukel a sako a
kolor-kape a nakusnaw a nakabitin kadagiti sapot.
No napudot ti aldaw, aglinongda kadagiti sirok ti
bulong iti abay ti sapot. No nalulem, ti babae ket
aguray iti matiliwna iti tingnga ti naabel a sapot; ti
lalake ket aguray met iti asideg. No ti insekto a
natiliw ket lalo nga aggaraw tapno makabulos, lalo
a maputiputan iti natibker ken napigket a sapot
(ladawan 59) iti daytoy a lawa-lawa.

Ti Araneus inustus ti addaan nangisit nga urit iti
tian a kasla itsura ti itlog (ladawan 60, 61). Ti babae
ket agitlog iti uneg ti nalukot a bulong a naakkuban
iti puraw a seda a sinulid. Ti Araneus ket agkem-
meng iti babassit nga insekto kas kadagiti leaf-
hoppers, planthoppers, ken ngilaw.

57.1. Tiyan kolor-kahil ken addaan dumapo a pumuraw
a marka

59.1. Zigzag ken pumuraw a parte ti sapot
61.1. Nangisit nga uged ti tiyan

Mannangan — pangaan a lawa-lawa
Tetragnatha maxillosa Thorell
Araneae: Tetragnathidae

Dagiti Tetragnatha ti pangaan ken addaan atitid-
dog a saka ken bagi. Masarakan dagitoy a naka-
unnat a naipaurnos kadagiti bulong (ladawan 62).
Mabigbig dagiti lalake agsipudta addaanda iti
dadakkel a panga (ladawan 63, 64). Iti las-ud ti 1-3 a
bulan a panag-biagda, makaiyitlogda iti 100-200.
Dagitoy nga itlog ti naummong ken nakaluban iti
kasla kapas a sinulid iti ngatwen ti pagay.

Kaykayat ti Tetragnatha a pagnaedan dagiti
napadanuman,; iti aldaw aginanada iti sirok ti puon
ti pagay; iti bigbigat agurayda iti matiliw ti sapotda.
Agabelda iti sapot a kasla porma ti singsing, ngem
nalaka a mapugpugsat. No magaraw dagiti /eaf-
hoppers (ladawan 65), ngilaw, wenno|stem borer
moth daytoy a sapot, napartakda a lukuten dagitoy
nga insekto babaen iti panagusar iti sapot. Iti
maysa a Tetragnatha ket makapatay iti 2-3 a peste
iti inaldaw.

64.1. Atiddog a panga
64.2. Immatiddog a bagi

Parasito wenno mannangan ti itlog ti stem borers
— akot-akot

Tetrastichus schoenobii Ferriere

Hymenoptera: Eulophidae

Dagiti nataengan a Tetrastichus (ladawan 66) ti
nasileng a bumerde. Babassit dagitoy ken narigat a
makita ngem aduda kadagiti napadanuman a kapa-
gayan. Kaaduan kadagitoy nga akot-akot ket maba-
linda nga agsepsep kadagiti itlog ti duyaw ken
puraw a stem borer (ladawan 67). Kada maysa a
babae nga akot-akot ket makaiyitlog iti 10-60.
Sakbay ti panagitlog, biruken ken eksamenen ti
babae nga akot-akot dagiti itlog (ladawan 68) ti
stem borer tapno nalaka a maisalput ti itlogna iti
ikamen a buok a nangkalub kadagiti itlog ti stem
borer. Apaman a mabirukanna dagiti itlog ti stem
borer, iti murdong ti ipusna ket dumakkel, umatid-
dog ken agpababa (ladawan 69). Maysa nga itlog ti
akot-akot ti maikabil kada maysa nga itlog ti stem
borer. Ti itlog daytoy nga akot-akot ket agnaed
idiay uneg iti itlog ti stem borer, agpessa ken
agbalin a parasito nga igges iti las-ud ti 1-2 nga
aldaw. No ti maysa a nagnaedan nga itlog ket
naibusnan a nasepsepan, dagitoy nga igges ket
rumuar sa sumrek manen iti uneg ti sabali nga
itlog. Saan a nakurkurang ngem 3 nga itlog ti stem
borer ti kasapulan ti kada maysa nga akot-akot
tapno agbalin a nataengan. Ti panagdakkel mani-
pud itlog aginganat’ mataengan ket mapasamak iti
las-ud ti 10-14 nga aldaw. Daytoy a parasito ket
nasapsapa a rumuar iti 1-2 nga aldaw ngem dagiti
panagruar dagiti nataengan a stem borer
manipud iti saan a napagsepsepan nga igges. Ti
Tetrastichus ket parasito met ti pupa ti Chilo stem
borer.

66.1. Antenna addaan 8 a paset
66.2. Dutdot ti payak saan a naiurnos
66.3. Murdong ti saka addaan 4 a parte

Parasito dagiti itlog ti stem borers — akot-akot
Telenomus rowani (Gahan)
Hymenoptera: Scelionidae

Dagiti Telenomus ti akot-akot a nangisit ken babas-
sit, saan pay a kagudua iti kadadakkelda no ikom-
parar kadagiti Tetrastichus. Ti T. rowani (ladawan
70, 71) ti agsepsep kadagiti itlog ti duyaw ken
puraw a stem borers ken pareho ti kaaduda kas
kadagiti Tetrastichus a masarakan kadagiti napa-
danuman wenno namaga a kapagayan. Kada
maysa nga ummong ti itlog ti stem borer, adu nga
akot-akot ti agtudok ken agitlog kadagitoy, ngem
maysa laeng a Telenomus ti agtuloy nga agbiag iti
uneg ti itlog ti stem borer. Manipud itlog, agbalinda
a nataengan iti las-ud ti 10-14 nga aldaw (ladawan
72). Rumuarda manipud kadagiti abot iti kasla na-
abel ken napino a buok a nakaakkub kadagiti itlog
ti stem borer. Biroken ti babae a Telenomus ti
babae a stem borer moth sana ikab-it ti bagi na
kadagiti buok iti murdong ti tian daytoy nga stem
borer. Daytoy nga akot-akot ket maikuyog iti daytoy
nga stem borer iti ania man a lugar a papananna a
pagitlogan. Pagitlogan met ti Telenomus dagiti
itlog daytoy nga stem borer sakbay a makaluban ti
na-abel ken napino a buok. Ti babae nga akot-akot
ti makasepsep iti 20-40 nga itlog. Agbiag iti las-ud ti
2-4 nga aldaw wenno nabaybayag pay no mapakan
iti danum nga addaan asukar. Mabalin a mapara-
sito dagiti Tetrastichus ken Telenomus iti maysa
nga ummong ti itlog ngem saan a pareho nga itlog.

71.1. Murdong ti saka addaan 5 a parte
71.2. Timmirad nga ubet
71.3. Puon ti tiyan addaan kasla langa ti paragpag

Parasito dagiti itlog ti black bug — akot-akot
Psix lacunatus Johnson and Masner
Telenomus cyrus (Nixon)

Hymenoptera: Scelionidae

Dagiti Scelionids ti parasito dagiti itlog ti moth ken
dangaw. Pagnaedan ken pagsepsepan dagiti P.
lacunatus (ladawan 73) ken T. cyrus (ladawan 74)
dagiti itlog ti nangisit a dangaw. Ti napagnaedan
nga itlog ket agbalin a kolor-dapu nga addaan
saba-sabali nga itsura nga abot. Dagiti itlog a saan
a mapagsepsepan ket puraw ken naakkuban
(ladawan 75). Ti Telenomus ket addaan nalamuyot a
bagi ken ababa a dotdot kadagiti mata (ladawan
76). Ti Psix ti addaan kasla nakuppit a bagi ngem
awan dotdot ti mata da (ladawan 77). Ti Telenomus
ti naparagsit ken nalaing nga agsepsep iti itlog ti
nangisit a dangaw uray no nabantayan. Ti akot-
akot a nagsepsep iti maysa nga itlog ket mangibati
iti sabali nga angot a mangted ti pakdaar kadagiti
dadduma nga akot-akot. Daytoy nga angot ket
agserbi a sinial tapno ti nalpasen a natudok ken
napagitiogan nga itlog ket saanen a garawen ti
sabali. Dagiti nataengan iti daytoy nga akot-akot
ket agbiag iti las-ud ti sumagmamano nga aldaw
wenno lawas, wenno nabaybayag pay.

76.1. Tiyan addaan ababa a maikadwa a parte
77.1. Sikigan ti bagi kasla langa ti nakuppit

Parasito dagiti itlog ti hoppers — akot-akot
Gonatocerus spp.
Hymenoptera: Mymaridae

Dagiti Mymarids ti bababassit nga akot-akot nga
addaan kasla gaud a payak. Ti igid dagitoy a payak
adda atitiddog a dutdot (ladawan 78). Nasursurok
ngem 5 a klase ti Gonatocerus ti parasito iti itlog
dagiti /eathoppers ken planthoppers. Dagiti na-
taengan ti addaan kolor-kape wenno nangisit a
dumayaw a kolor-kape ken ababa a siket. Dagiti
lalake ti addan 13 a parte ti antenna, ngem dagiti
babae ket 11 (ladawan 79, 80) laeng. Dagiti babae ti
mabalin nga aganak uray saan a maasawaan.
Usarenna ti antenna a pagbirok iti itlog ti hoppers.
Apamam a nakabirok ti itlog ti hopper, ngumato ti
bagina, sana ipuntirya ti murdong ti ipusna. Sag-
gaysa a tudukenna dagitoy nga itlog tapno
makaikabil iti bukodna nga itlog kadagiti uneg ti
itlog ti hopper. Dagiti nagsepsepan nga itlog ti
agbalin a kolor-duyaw a kolor-kape wenno lumab-
bassit a duyaw. Dagiti normal nga itlog ket
pumuraw. Dagitoy itlog agbalin a nataengan iti las-
ud ti 11-17 nga aldaw. Dagitoy a klase ti akot-akot ti
agbiag iti las-ud ti 6-7 nga aldaw ken makasepsep
iti 8 nga itlog iti maysa nga aldaw.

80.1. Akintingnga a parte addaan walo a paset
80.2. Nagpaatiddog nga urat

80.3. Bukot ti tiyan kasla langa ti arko

80.4. Murdong ti saka addaan 5 a parte

Parasito dagiti itlog ti hoppers — akot-akot
Anagrus optabilis (Perkins)

Anagrus flaveolus Waterhouse
Hymenoptera: Mymaridae

Ti Anagrus ti maysa a klase a parasito iti itlog
dagiti leafhopper ken planthoppers. Saanda a ma-
kigiddan nga agsepsep kadagiti dadduma a klase ti
akot-akot. Adda dua a klase a masarakan kadagiti
kapagayan. Ti A. optabilis (ladawan 81) addaan
nalinia a dutdot kadagiti kammauna a payak ken
atiddog a maikatlo a parte ti antenna. Ngem dagiti
A. flaveolus (ladawan 82) addaanda iti 3-4 a na-
dumaduma a langa a nalinia a dutdot ken ababa a
maikatlo a parte ti antenna. Dagiti nakuttong ken
atiddog a nataengan, ti babassit a kolor-kahel
wenno nalabbassit. Dagiti lalake addaanda iti 13 a
parte ti antenna, ngem dagiti babae 9 laeng. Saan a
kasla kadagiti Gonatocerus nga asideg a kabagian-
da; dagiti Anagrus addaanda iti saka nga 4 laeng ti
partena.

Dagiti babae mabalin nga aganakda uray saanda
a maasawaan. No agbirokda iti itlog ti hoppers,
itamborda dagiti antennada kadagiti puon ti pagay.
Apaman a masarakanda dagiti itlog, paspasanda ti
ag-tambor sada iyunnat dagiti sakada tapno ma-
itudokda iti murdong ti ubetda kadagiti itlog ti
hoppers. Dagiti natudok nga itlog agbalin a kolor-
kahel a lumabbasit (ladawan 83); ngem dagiti nor-
mal isuda ti puraw. Dagiti itlog agbalin a nataengan
iti las-ud ti 11-13 nga aldaw. Dagitoy nga akot-akot
ag-biagda iti las-ud ti 2-6 nga aldaw ken makasep-
sepda iti 15-30 nga itlog iti inaldaw.

81.1. Pagitlogan kasla kaatiddog ti murdong ti tiyan

81.2. Kammauna a payak addaan maysa a linya ti
dutdot

81.3. Atiddog a maikatlo a parte ti antenna

82.1. Pagitlogan at-atiddog ngem murdong ti tiyan

B2.2. Kammauna a payak addaan 3-4 a saan a
napaurnos a dutdot

82.3. Ababa a parte ti antenna

Parasito dagiti itlog ti hoppers — akot-akot
Oligosita naias Girault

Oligosita aesopi Girault

Hymenoptera: Trichogrammatidae

Dagiti Trichogrammatids ti babassit nga akot-akot
nga addaan 3 a parte a saka. Dagitoy ti parasito iti
itlog ti moth ken kulibangbang. Ngem ti Oligosita ti
agsepsep kadagiti itlog ti leafhoppers ken plant-
hoppers. Dagiti nataengan agparangda a berde a
dumuyaw nga addaan sumaragasag a payak. Da-
giti 0. naias ken O. aesopi ti dua a klase nga asideg
nga agkabagian a masarakan kadagiti kapagayan.
Ti O. naias (ladawan 84 makaniged, 85) addaan at-
tiddog a dutdot kadagiti igid ti payak ken kuadrado
a cellula iti payak. Ugali ti babae nga Oligosita ti
agbirok ken agsepsep a kas dagiti Gonatocerus.
Dagiti nagsepsepanda nga itlog ti agbalin a kolor-
duyaw (ladawan 84 kanawan). Ti O. aesopi
(ladawan 86, 87) addaan dutdot kadagiti igid ti
payak nga ab-ababa ngem iti ka-akaba ti payak
kadagiti triangulo a cellula. Mataengan dagiti itlog
iti las-ud ti 11-12 nga aldaw. Agbiag dagiti babae iti
las-ud ti 2-5 nga aldaw ken makasepsep iti 2-8 nga
itlog kada aldaw.

85.1. Cellula addaan 4 a suli
85.2. Atiddog a buok iti igid ti payak
85.3. Murdong ti saka addaan 3 a parte

87.1. Cellula addaan 3 a suli
87.2. Ababa a buok ti igid ti payak
87.3. Murdong ti saka addaan 3 a parte

Parasito dagiti itlog ken pupa — akot-akot
Trichomalopsis apanteloctena (Crawford)
Hymenoptera: Pteromalidae

Dagitoy Pteromalids ti babassit nga akot-akot nga
addaan 5 a parte a saka, payak nga addaan babas-
sit nga urit, ken bagi nga abut-abot. Ti nataengan a
T. apanteloctena ti nasileng a bumerde, addaan
lumabbasit a mata, kiaw a saka, ken ababa nga
antenna (ladawan 88, 89). Daytoy a parasito ti
dumakkel kadagiti itlog ti kiaw a stem borers ken
kadagiti pupae ti skippers, green hairy caterpillar,
ken uritan ken nangisit-ti-ulona a stem borers. Ma-
ibilang met ti Pteromalids a parasito ti Goniozus
sp. Daytoy ti akot-akot nga agtayab kadagiti nga-
tuen ti namaga a kapagayan tapno agbirok iti ma-
sepsepna nga insekto. Maysa nga akot-akot ti
rumuar kada maysa nga itlog a nagnaedan ken na-
pagsepsepan; ngem 20-50 ti rumuar manipud ti
maysa a pagsepsepan a pupa.

89.1. Rupa rektangulo
89.2. Sikigan ti akintingga a parte ti bagi nagaspang
89.3. Ababa a maikadwa a parte ti tiyan

Parasito dagiti itlog ken igges — akot-akot
Copidosomopsis nacoleiae (Eady)
Hymenoptera: Encyrtidae

Dagitoy Encyrtids ti babassit nga akot-akot nga ad-
daan napadakkel nga akin-tengnga a paris ti saka a
mausar a paglagtu. Ti kolor-dapu wenno nangisit a
nataengan a Copidosomopsis ti narigat a makita
agsipudta babassitda unay. Babaen iti panang-
sirep ti mikroscopio, makita dagitoy nga addaan
payak nga intero a nakaluban iti ababa a dutdot.
Daytoy nga akot-akot ti makita kadagiti
napadanuman wenno namaga a kapagayan nga
agbirok iti itlog ti leaffolder. Daytoy ti agitlog
kadagiti itlog ti leaffolders (ladawan 90) ken dagiti
iggesda nga agsepsep ken agtuloy a dumakkel iti
uneg ti igges ti leaffolder. Dagitoy nga itlog ti akot-
akot ti mamin-adu nga aggudua ken agparnuay iti
200-300 nga akot-akot manipud kadagiti
sumagmamano nga itlog. Ginasut a pupae iti
daytoy a parasito ti makita a rumuar kadagiti kudil
ti napagnaedan nga igges ti leaffolder (ladawan 91).
Makita iti ladawan 92 ti maysa kadagiti akot-akot a
rimuar iti nagsepsepan nga igges. Agbiag ti na-
taengan a parasito iti las-ud ti 2-3 nga aldaw.

92.1. Antenna addaan 8 a parte
92.2. Maikatlo a parte ti puon ti kammauna a payak
awan unay buokna

Parasito dagiti igges ti stem borers — akot-akot
Amauromorpha accepta metathoracica (Ashmead)
Hymenoptera: Ichneumonidae

Dagiti akot-akot nga Ichneumonids ti nalulukmeg
ken kalalainganna laeng ti kadakkel. Addaan dua a
kasla kurus nga urat kadagiti kamauna a payak ken
paatiddog nga akintengnga a selula nga umabot
agingga ti puon ti igid nga urat ti kamaudi a payak.
Ti A. a. metathoracica ti lumabbasit ken ngumisit
nga addaan pumuraw nga urit iti murdong ti tian
(ladawan 93, 94). Daytoy nga akot-akot kanayon a
masarakan kadagiti napadanuman a kapagayan
ken parasito laeng kadagiti kiaw ken puraw nga
stem borers. Maysa laeng nga itlog iti daytoy a
klase ti akot-akot ti maiyitlog kada maysa nga
igges a pagsepsepan. Ti parasito nga igges rumuar
manipud ti natay nga nagsepsepan ken agbalin a
pupa iti uneg ti abot.

94.1. Nagbuke! nga igid i kammauna a payak
94.2. Nangisit a maikadwa ken maikatlo a parte ti tiyan
94.3. Puraw nga urit ti maikapito a parte ti tiyan

Parasito dagiti igges — akot-akot
Itoplectis narangae (Ashmead)
Hymenoptera: Ichneumonidae

Ti Itoplectis narangae ti maysa a klase ti akot-akot
a kalalainganna ti kadakkel ken addaan nangisit
nga ulo ken barukong, kolor-kahel a saka, ken
nangisit a murdong ti tian (ladawan 95, 96). Agmay-
maysa daytoy nga agbirok iti kanenna kadagiti nga-
tuen ti bulong nangnangruna kadagiti napadanu-
man a kapagayan. Daytoy nga akot-akot iti agbirok
ti igges a nakalemmeng kadagiti lalapsian ti
bulong wenno uneg ti ungkay ti pagay. Daytoy ti
parasito dagiti igges ti leaffolder, green semi-
looper, hairy caterpillar, ken uritan ken kolor-rosas
a stem borers. Maysa a babae ti daytoy a klase ti
mabalin nga agbiag ken rumuar manipud maysa
nga igges uray no daytoy ket nagsepsepan ti dad-
duma pay nga akot-akot. Ti maysa nga akot-akot
ket makaiyitlog iti 200-400 iti las-ud ti 2-3 a lawas.

96.1. Dimmippig 2 mata a masarakan ti banger ti
antenna

96.2. Nalabbassit a maika 1-4 wenno 1-5 a parte

96.3. Kammaudi a luppo nalabbassit ngem nangisit ti
murdongna

Parasito dagiti igges ken pupa — akot-akot
Trichomma cnaphalocrosis Uchida
Hymenoptera: lchneumonidae

Ti atiddog ken nakuttong nga akot-akot a Trichom-
ma ti agparang a nangisit ken kiaw nga addaan
amarilyo a kolor-kape a tian. Ti murdong ti ipus ti
babae kagudua ti kaatiddog na ngem ti tian
(ladawan 97, 98). No agin-inana daytoy nga insekto,
dagiti payakna ket kagudua laeng ti kaatiddog iti
tian na. Daytoy nga akot-akot ti aktibo ken kanayon
a masarakan nga agtaytayab ken agbirok kadagiti
igges ti leaffolder kadagiti nalukot a bulong. Dagiti
nataengan nga igges ti kaykayatda a sepsepen.
Daytoy a parasito ti sumrek kadagiti nalukot a
bulong tapno saggaysa nga agitlog kadagiti igges
a masarakan na. Kada maysa nga igges iti daytoy a
parasito dumakkel ken agbalin a pupa iti uneg ti
bagi ti pagnaedan na, santo rumuar manipud iti
uluan ti nagnaedan na a pupa ti leaffolder. No dad-
duma, ti igges ti Trichomma ket sepsepen met ti
sabali pay a klase nga akot-akot a nangisit ken
kiaw a Brachymeria nga addaan napadakkel a ka-
mauna a saka.

98.1. Nagdekket nga akin-uneg nga igid ti mata
98.2. Puon ti payak addaan umamarilyo nga urit
98.3. Timmirad ken girgiran

98.4. Maika 1-2 a parte atiddog ken nakuttong

Parasito dagiti igges — akot-akot
Charops brachypterum Gupta and Maheswary
Hymenoptera: Ichneumonidae

Daytoy Charops ti dakkel nga akot-akot nga ad-
daan nangisit a bagi ken kolor-kahel ken kiaw a
marka kadagiti puon ti antenna, saka, ken tian
(ladawan 99, 100). Ti murdong ti tianda ket napa-
dakkel. Daytoy nga akot-akot iti agbirok ti igges ti
leaffolder, green semilooper, ken kiaw nga stem
borers kadagiti bulbulong ti pagay. No nabirokan-
dan dagiti igges ti stem borers nga agnanaed iti
uneg ti ungkay ti pagay, itudokda ti atiddog a mur-
dong ti ubetda sa agitlog iti asideg ti igges. Ti
awanan-saka nga igges ti daytoy nga akot-akot ti
naparagsit nga agkutkuti. Kagatenna iti sikigan ti
igges sana sepsepen ti tutot a rumuar iti bagi ti
stem borer. Matay ti pagsepsepanda nga igges.
Rumuar ti akot-akot a pupa manipud iti ungkay ti
pagay. Agbitin ken agian kadagiti nalukot a sinulid
a nakaakkob kadagiti bulong (ladawan 101) ket day-
toy ti mangsalaknib iti pupa kadagiti dadduma a
mannangan. Agbiag ti nataengan nga akot-akot iti
las-ud ti 3-5 nga aldaw.

100.1. Timmirad a mata diay bangir iti puon ti antenna

100.2. Umuna a parte atiddog

100.3. Tiyan addaan nakuttong a puon ngem umakaba a
murdong

100.4. Ababa a pagitlog

Parasito dagiti igges ken pupa — akot-akot
Xanthopimpla flavolineata Cameron
Hymenoptera: Ichneumonidae

Ti Xanthopimpla ti akot-akot a saan unay a dakkel
ngem nalukmeg. Kolor-kahel a kiaw ken addaan na-
ngisit a marka kadagiti nagsilpuan dagiti parte ti
tian, ngem awan ti nangisit a tuldek iti tianna
(ladawan 102, 103). Ti bagina kasla itsura ti naker-
sang ken addaan nangisit a pagtudok iti murdong ti
ubet. Daytoy iti parasito ti igges ti stem borers ka-
dagiti napadanuman wenno namaga a kapagayan
Saan a napigsa a tumayab, ken kanayon nga agin-
inana kadagiti bulbulong. Maysa nga akot-akot i
rumuar kada maysa a pupa ti stem borer nga adda
iti uneg ti kayo ti pagay. No nakaruaren, agbiag
daytoy nga akot-akot iti las-ud ti 5-7 nga aldaw.

103.1. Ngatwen a parte ti tiyan awan nangisit nga urat

Parasito dagiti igges — akot-akot
Temelucha philippinensis (Ashmead)
Hymenoptera: Ichneumonidae

Ti akot-akot a Temelucha saan unay a dakkel ngem
napardas nga agtayab. Ti nataengan a kasla ka-
langlanga ti Macrocentrus ti kolor-kahel ken kape,
ngem addaan kuppit a tian ken ababa nga antenna
(ladawan 104, 105). Masarakan ti Temelucha
kadagiti amin a klase ti kapagayan. Ti aldaw, ag-
birokda iti igges ti stem borer ken leaffolders. No
manarimaan nga umak-akar dagiti igges ti stem
borer kadagiti gipi, agitlog daytoy nataengan nga
akot-akot kadagiti bagi ti igges sakbay a sumrekda
iti uneg ti ungkay ti pagay. No nataenganen ti igges
iti daytoy nga akot-akot, panawanna iti nagyanan-
na sa agaramid iti nalukot a sinulid kadagiti
nalukot a bulong wenno uneg ti ungkay ti pagay a
nagyanan ti stem borer. Agbiag ti nataengan nga
akot-akot iti las-ud ti 7-9 nga aldaw.

105.1. Murdong ti maikadwa a cellula saan unay
nalatak

105.2. Maika 3-6 a parte ti tiyan addaan ngangisit ken
kolor-kape a lumabbasit nga agsukat-sukat

105.3. Kolor-kape a ngumisit

Parasito dagiti igges ti leaffolder — akot-akot
Macrocentrus philippinensis Ashmead
Hymenoptera: Braconidae

Dagiti Braconidsti kalalaingan agingana dadakkel
nga akot-akot. Addaan wenno awanan ti maikadua
a kasla kurus nga urit iti payak. Addaanda iti ababa
a siket ken atiddog a murdong ti ubet a pagtudok.
Dagiti nakuttong a M. philippinensis ket kalala-
inganda ti kadakkel nga addaan tian nga atiddog
ken kolor-kahel wenno nangisit a kiaw. Ti pag-
tudokna ket mamin-dua ti kaatiddog ngem tian ti
babae ken dandani kaatiddog ti antenna (ladawan
106, 107). Dagiti lalaki ti kalanglanga dagiti babae
ngem awan pagtudokda (ladawan 108). Ti M. philip-
pinensis kanayon a masarakan nga agtaytayab iti
ngatuen ti bulong nga agbirok iti igges ti leaffolder
kadagiti amin a klase ti kapagayan. Ti maysa nga
itlog a maiyitlog iti uneg ti bagi ti igges ti leaffolder
ket agpessa a kasla maysa a managsepsep nga
igges. Rumuar manipud bagi ti igges a leaffolder
ken agaramid iti pagnaedanna a nalukot a sinulid a
kolor-kape iti asideg ti nalukot a bulong.

107.1. Cellula at-atiddog ngem akaba
107.2. Akinngatu a parte ti tiyan nangisit
107.3. Umuna a parte nakuttong

107.4. Pangitlogan atiddog

Parasito dagiti igges ti stem borers — akot-akot
Stenobracon nicevillei (Bingham)
Hymenoptera: Braconidae

Ti bagi ti nataengan a S. nicevillei ti addaan kolor-
kahel ken kape. Adda tallo a nangisit a batek kada
kamauna a payak ken dua a nangisit nga uged iti
tian (ladawan 109, 110). Ti murdong ti ubet a pag-
tudokna ket mamindua ti kaatiddog ngem ti bagina.
Daytoy nga akot-akot ti makita nga agbirbirok ka-
dagiti igges ti kiaw ken kolor-rosas nga stem borers
kadagiti namaga a kapagayan. Usarenna ti atiddog
a pagtudokna a pangikabil ti itlog iti bagi ti igges
nga adda idiay uneg ti kayo ti pagay. Maysa nga
akot-akot ti rumuar kada maysa a nagnaedan nga
igges.

110.1. Payak addaan tallo a marka
110.2. Nangisit nga urit
110.3. Pangitlogan nakaatatiddog

Parasito dagiti igges ti leaffolder — akot-akot
Cardiochiles philippinensis Ashmead
Hymenoptera: Braconidae

Ti C. philippinensis ti nangisit nga akot-akot nga
addaan kalalainganna ti kalukmeg a bagi. Ngumisit
ti murdong dagiti payakna (ladawan 111, 112). Ma-
kita daytoy kadagiti napadanuman wenno namaga
a kapagayan nga agbirbirok iti igges ti leaffolder.
Daytoy ti sumrek kadagiti nalukot a bulong ken
saggaysa nga ag-itlog kadagiti igges ti leaffolder.
Ti kolor-kiaw a pumuraw nga igges iti daytoy nga
akot-akot ti mangan kadagiti igges a kasla itsura ti
pannangan ti Goniozus.

112.1. Kammauna a payak narasay iti 2/3 a puon a parte
112.2. Nangisit

Parasito dagiti igges ti leaffolder — akot-akot
Cotesia (= Apanteles) angustibasis (Gahan)
Hymenoptera: Braconidae

Adu a klase ti Cotesia ti masarakan kadagiti
kapagayan. Dagitoy nga akot-akot ket babassit
ngem nalulukmeg ken addaan nasaragasag a
payak. Dagiti antennada ket kasla kaatiddog ti
bagida. Dagiti C. angustibasis nga akot-akot ti ba-
bassit ken nangisit. Kanayon a masarakan ida nga
agbirbirok ti igges kadagiti bulbulong ti pagay. Ma-
bigbig dagitoy gapu ti kasla langa ti siket iti ka-
mauna a parte ti tian a mamintallo iti kaatiddog
ngem ti kaakabana (ladawan 113). Daytoy nga akot-
akot ti masarakan kadagiti amin a kapagayan a
parasito laeng kadagiti igges ti /leaffolder. Dagiti
babae agitlogda iti nasursurok ngem 10 iti uneg ti
bagi ti maysa nga igges ti /leaffolder. Agpessa ken
agbalin nga igges dagitoy a mangan kadagiti
naguneg ti bagi ti igges a leaffolder aginganat
matay. No nagbalinen a pupa, panawannan daytoy
natay a nagnaedanna sa aglukot iti sinulid a pag-
yananna iti asideg (ladawan 114). Dagitoy a nalukot
a sinulid nalaka a masarakan kadagiti ruar ti nalu-
kot a bulong. Daytoy ti mangsalaknib kadakuada
kadagiti pudot ken dadduma pay a mannangan ken
managsepsep a makadangran kadakuada (ladawan
115). Agbiag dagitoy nga akot-akot iti las-ud ti 4-5
nga aldaw.

113.1. Kasla nakuddot
113.2. Akintingga a parti ti umuna a paset ket nangisit. atiddog.
ken nakuttong

Parasito dagiti igges — akot-akot
Cotesia ( = Apanteles) flavipes Cameron
Hymenoptera: Braconidae

Dagitoy C. flavipes ken C. angustibasis ti nangisit
nga akot-akot (ladawan 116). Ngem iti puon ti
kamaudi a saka ti C. flavipes addaanda iti kolor-
kape a kiaw a lumabbasit. Ti C. flavipes nalaka a
masarakan kadagiti napadanuman a kapagayan
nga agbirbirok iti igges ti stem borers ken berde a
semilooper. Ti babae makaiyitlog iti 1-20 kada
maysa a pagnaedanna nga igges. Dagitoy saan pay
a nataengan a parasito ti mangan iti uneg ti bagi ti
pagnaedanda nga igges. Ngem saan a kasla C.
angustibasis agsipudta dagitoy ket rumuar ka-
dagiti igid a katengngaan ti bagi ti natay a nag-
naedanda. Agaramidda iti agaassideg a nalukot a
sinulid iti abay wenno babaen ti nagnaedanda
(ladawan 117). Amin nga igges ti Cotesia ket
agaramid ti puraw a nalukot a sinulid a pangsalak-
nibda kasakbayan a rumuarda manipud kadagiti
nagnaedan da nga igges. Agbiag dagitoy nga akot-
akot iti las-ud ti 5-7 nga aldaw.

116.1. Ababa nga antenna
116.2. Umuna a parte awan tudekna
116.3. Puon ti kammaudi a saka lumabbasit ken uritan

Parasito dagiti igges ti whorl maggot — akot-akot
Opius sp.
Hymenoptera: Braconidae

Dagiti akot-akot nga Opius ket babassit, kolor-
kahel ken kape nga addaan atitiddog nga antenna
(ladawan 118, 119). Dagitoy ti agsepsep iti igges ti
kutalo. Maysa nga igges iti daytoy a parasito ti
dumakkel iti uneg ti bagi ti nagnaedanna nga igges.
Rumuarda iti las-ud ti 7-9 nga aldaw manipud
kadagiti pupae ti kutalo, ken agbiagda iti las-ud ti
3-4 nga aldaw. Ngem dagiti igges ti parasito nga
Opius ti mabalin® met a pagsepsepan ti
Tetrastichus. Iti bassit nga akot-akot rumuar met
kadagiti pupae ti kutalo.

119.1. Antenna atiddog

119.2. Addaan uppat a suli

119.3. Nangisit ken medyo kasla tallo ti suli na ti ngato
119.4. Addaan napino a tudek

Parasito dagiti igges ti stem borer — akot-akot
Phanerotoma sp.
Hymenoptera: Braconidae

Ti akot-akot a Phanerotoma ti babassit ken nabes-
sagda a kolor-kape ken addaan tallo a paset iti na-
lukmeg ken ababa a tian (ladawan 120). Daytoy a
parasito (ladawan 121) ti stem borer ti agikabel iti
maysa nga itlog iti bagi ti kada maysa nga igges ti
stem borer. Agpessa ket agbalin nga igges ken
dumakkel iti uneg ti bagi aginga ti agbalin daytoy a
pupa. Ti nataengan a parasito ti rumuar manipud ti
nagnaedan na iti las-ud ti 2-6 nga aldaw. Daytoy
nga akot-akot ti agbiag iti las-ud ti 3-5 nga aldaw.

120.1. Murdong ti antenna timmirad
120.2. Medyo bimmassit a tiyan nga addaan 3 a nalatak
a parte

Parasito dagiti igges ti arabas — akot-akot
Snellenius (= Microplitis) manilae (Ashmead)
Hymenoptera: Braconidae

Ti Snellenius (ladawan 122), mabalin a mapagka-
malian a Cotesia, agsipudta addaan babassit a ser-
rado a cellula kadagiti kamauna a payak ken mata
nga adu ti buokna. Mas kaykayatna a pagnaedan
dagiti namaga a kapagayan. Daytoy ket parasito
laeng iti igges a cutworm. Ti babae a parasito ti ma-
kaiyitlog iti 3-5 iti bagi ti igges a cutworm. |busen ti
igges iti parasito ti naguneg iti bagi ti cutworm,
rumuar santo aglukot a kas kolor-kape a sinulid iti
asideg (ladawan 123). Manipud ti daytoy a nalukot a
sinulid ti akot-akot ket rumuar iti las-ud ti 4-8 nga
aldaw ken agbiag iti las-ud ti 6-8 nga aldaw. Ti
igges iti daytoy a parasito mabalin met a pagsep-
sepan ti parasito a Brachymeria, ti nangisit ken
kiaw nga akot-akot nga addaan paatiddog a ka-
maudi a saka.

122.1. Cellula bassit ken addaan tallo a sul

Parasito dagiti igges ken pupa — akot-akot
Brachymeria lasus (Walker)

Brachymeria excarinata Gahan
Brachymeria sp.

Hymenoptera: Chalcididae

Dagiti tallo a klase ti Brachymeria a nangisit ken
nabukel ket mabigbigda agsipud kadagiti kiaw ken
uritan a gurong. Ti B. lasus (= obscurata) ti addaan
triangulo a pingping ken kiaw a marka iti murdong
ti saka ken pamarang a luppo. Ti pingping ti B. ex-
carinata ti saan a triangulo ngem addaan kiaw a
marka kadagiti dua a murdong ti nangisit a
kamaudi a saka (ladawan 124, 125). Dagiti dadduma
a klase ti Brachymeria awan ti kiaw a markada
(ladawan 126). Dagitoy tallo a klase ti akot-akot ti
parasito ti nataengan nga igges ti leaffolder, skip-
pers, ken satyrids. Maysa nga itlog ti maideposito-
da iti uneg ti bagi ti kada igges wenno pupa a
pagnaedanda. Ti nataengan nga akot-akot ket
rumuar manipud ti ulo ti nagnaedanna a pypa ken
agbiag iti las-ud ti 3-5 nga aldaw.

125.1. Addaan nalatak a tudek
125.2. Atiddog nga umuna a paset
125.3. Napadakkel a luppo

Parasito dagiti igges ti leaffolder — akot-akot
Goniozus nr. triangulifer Kieffer
Hymenoptera: Bethylidae

Dagiti Bethylids ti babassit nga akot-akot a kasla
langa ti kuton. Addaanda ti kasla kuppit a bagi ken
payak a saan unay nga adu ti urit na. Ti Goniozus
sp. ket addaan nangisit a bagi ken nasaragasag a
payak (ladawan 127, 128). Daytoy nga akot-akot ti
agkarayam kadagiti bulbulong ti pagay, agbirok iti
igges ti leaffolder kadagiti napadanuman wenno
namaga a pagtaltalonan. Sakbay nga agitlog iti 3-8
iti abayna, ti akot-akot ti sumrek kadagiti nalukot a
bulong sana sepsepen iti bagi ti pagnaedanna nga
igges (ladawan 129).

128.1. Antenna naikabit idiay akinbaba a parte ti mata

128.2. Cellula ti kammauna a payak saan unay nalatak
ti igidda

128.3. Napabassit a bagi ken kasla langa ti kuton

Parasito dagiti igges ti leaffolder
Goniozus nr. triangulifer Kieffer

Ti umuna a langa ti igges iti daytoy a parasito ket
nabukel ken kolor-kiaw. Mangan manipud iti ruar ti
bagi ti igges ti leaffolder (ladawan 130). Apaman
nga agbalin a kasla nabukel, kanen daytoy igges a
parasito ti pagnaedanna manipud maikapat nga
aldaw (ladawan 131). Agbalin nga pupa ti maika-
lima nga aldaw iti abay ti bagi ti /leaffolder (ladawan
132) nga itsura ti nagbukel a lumabbasit ken kolor-
kape (ladawan 133). Dumakkel daytoy a parasito
manipud itlog aginga ti mataengan iti las-ud ti
10-14 nga aldaw. Ti babae nga akot-akot agbiag iti
las-ud ti 2-3 a lawas.

Parasito dagiti igges ken pupa — akot-akot
Elasmus sp.
Hymenoptera: Elasmidae

Dagitoy akot-akot nga Elasmids ti babassit ken ad-
daan paattiddog a bagi ken natirad a tian. Iti
paset a nagsilpuan ti saka ken bagi ket napadakkel
a kasla langa ti pinggan. Ti Elasmus ket nangisit
ken addaan tian a ngumisit a lumabbasit (ladawan
134, 135). Masarakan daytoy kadagiti amin a kapa-
gayan nga agsepsep kadagiti igges ti leaffolder.
Maysa wenno dua nga itlog ti maitudokda kada
maysa nga igges a peste. Ti igges ti Elasmus
naparagsit, nauyong, ken makapatay pay iti dad-
duma nga igges a parasito nga agnaed iti bagi ti
pagnaedan nga igges a kas /eaffolder. Dagiti na-
taengan ket rumuarda manipud igges wenno pupa
ken mabiag da iti las-ud ti 2-4 nga aldaw.

135.1. Nakuttong ken naakaba a luppo
135.2. Nabedbedan iti gerger nga kasla langa ti
diamante

Parasito ken mannangan dagiti hoppers — akot-
akot

Haplogonatopus apicalis Perkins
Pseudogonatopus nudus Perkins
Pseudogonatopus flavifemur Esaki and Hashimoto
Hymenoptera: Dryinidae

Dagiti akot-akot a Dryinids ti kalanglanga ti kuton.
Dagiti babae awan payakda ngem addaanda iti
nagpares a kawit a kasla ipit iti murdong ti ka-
mauna a saka nga usarenda a pagtiliw ti insekto.
Dagiti lallaki ti addaan payak. Dagiti Haplogo-
natopus ken Pseudogonatopus ti nalaka a
masarakan kadagiti napadanuman a kapagayan. Ti
Haplogonatopus agtiliwda ti leafhoppers (ladawan
136), ken iti Pseudogonatopus ket planthoppers
(ladawan 137). Ti bagi ti P. nudus ti kolor-kape
(ladawan 137, 138) ken ti P. flavifemur (ladawan 139)
ket nangisit.

138.1. Kolor-kape a kasla langa ti kuton
138.2. Sipit a pang-ipit

104



137

138

105



39

1

106

141



Parasito ken mannangan dagiti hoppers — akot-
akot

Haplogonatopus apicalis Perkins
Pseudogonatopus nudus Perkins
Pseudogonatopus flavifemur Esaki and Hashimoto

Agbiag ti babae iti las-ud ti 6-7 nga aldaw. Nalaeng
a mangan agsipudta makakemmegda iti 2-4 a
biktima ti inaldaw. Inaldaw met a mangbiktimada
iti 4-6 a pagsepsepan.

Maysa wenno dua nga itlog ti maitudokda iti bagi
ti hopper. Iti las-ud ti 1-2 nga aldaw, agpessan
dagiti itlog ket dagitoy a parasito nga igges ti ma-
ngan kadagiti naguneg ti bagi ti pagnaedan da a
hopper. Bayat ti panagdakkel dagitoy, kada maysa
nga igges ket makaluban iti nangisit wenno kolor-
dapu a sako a nagbukel a nasarakan iti sikigan ti
tian dagiti hoppers a nagnaedan (ladawan 140). Iti
las-ud ti 7-10 nga aldaw, agpisi daytoy a sako sa
rumuar ti pumuraw a parasito nga igges a napa-
ragsit nga aggungunay. Sakbay nga agbalin a
pupa, daytoy nga igges mangaramid pay iti nag-
bukel a sako a seda a pumuraw a mangakkub iti
pupa iti abay ti mula (ladawan 141). No ti akot-akot
ket mabalinen a rumuar manipud iti sako, agbalin a
lumabbasit a kas kolor-kape.

139.1. Agpapariho ti kangisit
139.2. Sipit a pang-ipit

Parasito dagiti leathoppers — ngilaw nga addaan
dakkel nga ulo

Tomosvaryella subvirescens (Loew)

Tomosvaryella oryzaetora (Koizumi)

Diptera: Pipunculidae

Dagiti Pipunculids ti babassit a ngilaw a ngumisit
ken addaan dadakkel ken nabukel a mata a nang-
porma iti dandani intero nga ulona. Ti T. oryzaetora
ti addaan nangisit nga abaga, kolor-kape a mansa
kadagiti kamauna a payak, ken awanan buok kada-
giti puon ti kamaudi a luppo. Ngem ti T. sub-
virescens (ladawan 142, 143) ti addaan kiaw nga
abaga, nasaragasag a payak, ken nabuok a nag-
bukel a luppo. Dagiti pupae ti T. oryzaetora ti
nangisit a lumabbasit (ladawan 144).

Ti Pipunculids agkapet iti likud ti leafhoppers sa
agitlog iti tian daytoy nga insekto. No nakadak-
kelen idiay uneg ti bagi ti hopper, rumuar ken ag-
balin a pupa idiay daga wenno puon ti pagay. Ti
itlog agbalin a nataengan a parasito a ngilaw iti
las-ud ti 30-40 nga aldaw. Dagitoy a ngilaw ti ag-
biag iti las-ud ti 4 nga aldaw ken agsepsep iti 2-3
nga hoppers kada aldaw.

143.1. Nangisit a tudek

143.2. Umamarilyo nga abaga

143.3. Nalinteg a pangitlog

143.4. Nakuppit puon ti kammaudi a saka

143.5. Murdong ti tiyan ti lalaki medyo napusipos ti
pakanawan

144.1. Dakkel a mata
144.2. Ngumisit nga abaga
144.3. Payak addaan azul a tudek

Parasito dagiti leafhoppers — ngilaw nga addaan
dakkel nga ulo

Pipunculus mutillatus (Loew)

Pipunculus javanensis de Meijere

Diptera: Pipunculidae

Ngem ti P. mutillatus (ladawan 145) ti addaan kiaw
a kolor-kape a gurong ken saka, ken nalatak nga
agpaatiddog a kanal iti mabagbagi ti lalake; ti P.
javanensis (ladawan 146) addaan marka a nangisit
a kolor-kape ken nalamuyot a mabagbagi. Ti P.
javanensis mabalin a mapadakkel manipud kada-
giti Deltocephalus (ladawan 147).

145.1. Linya ti dutdot

145.2. Kolor-kape a tudek

145.3. Murdong ti tiyan kasla napisi ti makanawan

145.4. Pangitlog napusipus ti puonna nakatudu ti
maikatlo a parte ti tiyan

146.1. Linya ti dutdot

146.2. Kolor-kape a tudek

146.3. Tingnga iti murdong ti tiyan pulpul

146.4. Pangitlog napusipus ti puonna nakatudu ti
maikalima a parte ti tiyan

Parasito dagiti hoppers — strepsiptera
Halictophagus spectrus Yang

Strepsiptera: Halictophagidae

Elenchus yasumatsui Kifune and Hirashima
Strepsiptera: Elenchidae

Dagiti Strepsiptera ti parasito a babassit nga ad-
daan napusipos a payak. Dagiti babae nga awanan
payak ti agian iti uneg ti bagi ti pagnaedanda nga
insekto a rumrumuar laeng ti uloda (ladawan 148).
Dagiti lalake a nataengan ti addaan kamauna a
payak a kasla itsura ti panglukat iti ruangan ti
balay ken kamaudi a payak a kasla langa ti abaniko
a narasay. Agtayabda manipud kadagiti insekto a
pagnaedan ken pagsepsepanda tapno makaasawa-
da kadagiti saan a makaalis a babae. Ti maasa-
waan a babae ti makaiyanak iti 500-2,000 nga igges
a makunkuna a triungulids. Agkarayam da a
rumuar manipud iti natay a pagnaedanda tapno ag-
birokda iti baro a pagnaedan. Usaren dagiti para-
sito nga igges dagiti dadakkel a mata, saka, ken
dagiti napigsa a pangrikna a buok ti bagida a
pagbirok iti baro a hopper a pagnaedanda. Kaga-
tenda ti kudil dagitoy sada sumrek. Ti Halicto-
phagus ket parasito laeng dagiti leafhoppers, iti
Elenchus ket para laeng kadagiti p/anthoppers. Ti
lalake nga H. spectrus (ladawan 149, 150) ti addaan
nangisit a bagi ken tallo a paset a saka ken 7 a
parte nga antenna. Ngem ti E. yasumatsui (ladawan
151) ket addaan kolor-kape a nabessag, dua a parte
a saka ken 4 a parte nga antenna. Ti triungulids ti E.
yasumatsui ket babassitda a kasla langa ti letra ¢
nga addaan nangisit nga ulo ken nabessag a kolor-
kape a bagi (ladawan 152). Dagiti lalake ket agbiag-
da iti las-ud ti 1-2 nga aldaw; dagiti babae ket
agpautda iti 1-2 a bulan.

150.1. Antenna addaan 7 a paset
150.2. Narasay a payek ken addaan adu nga urat
150.3. Murdong ti saka addaan 3 a paset

151.1. Antenna addaan 3 a paset

151.2. Murdong ti saka addaan 2 a paset
151.3. Kammauna a payak kimsen

151.4. Narasay a payak addaan bassit a buok

Parasito dagiti igges ti skipper — ngilaw
Argyrophylax nigrotibialis (Baranov)
Diptera: Tachinidae

Dagitoy Tachinids dakdakkelda iti apagapaman
ngem dagiti ngilaw iti balay, kolor-dapo wenno
nangisit nga addaan atitiddog a kasla siit a buok iti
bagi ken tian (ladawan 153, 154). Ti A. nigrotibialis ti
parasito iti igges ti-skippers kadagiti napadanuman
ken namaga a pagtaltalonan. Tumayab ti babae
kadagiti ngatuen ti bulong ti pagay ken agbirok iti
igges a pagnaedan ken panganan na. No nakabiru-
ken iti igges, agdisso iti bukot sa mangikabil iti 2-4
nga itlog iti bagi ti igges. Ti nagpessa nga igges iti
daytoy a parasito, kagatenna ti kudil sa sumrek iti
uneg ti bagi ti pagnaedanna nga igges. Dagitoy ti
agbalin a natangken a puparia a kolor nabessag a
kiaw nga agunuyan ket agbalin a lumabbasit a
ngumisit. Dagiti puparia nga adda iti asideg ti
natay nga igges ti skipper ti makaluban iti puraw a
pulbos (ladawan 155). Dagitoy nataengan a para-
sito a ngilaw ket rumuarda iti las-ud ti 4 nga aldaw
ken agbiag da met iti las-ud ti 3 nga aldaw tapno
makaasawa ken makabirok da pay ti baro nga
igges ti skipper a masepsepda.

154.1. Thorax ken tiyan addaan adu nga atitiddog a
buok

Microbio — buot a makaited sakit
Metarhizium anisopliae (Metchnikoff) Sorokin
Metarhizium flavoviridae Gamus and Roszypal
Moniliales: Moniliaceae

Dagiti buot a Metarhizium ti makaited sakit ka-
dagiti hoppers, dangaw, ken beetles. Dagiti spores
wenno pulbos nga aggapu kadagitoy a buot ti
dumket kadagiti bagi ti insekto. No agbayag ti nala-
miis a tiempo, daytoy a pulbos ti agtubo, dumakkel
ken agwaras iti uneg ti bagi ti insekto a pagnaedan
na. No matay ti nagnaedanna nga insekto, ti puraw
a mycelium ti daytoy nga buot ket rumuar kadagiti
susuop ti bagi a kas ipakita daytoy nangisit a
dangaw (ladawan 156). No naporma ti pulbos, ti
buot agbalin a berde a ngumisit no daytoy ket M.
anisopliae (ladawan 157); wenno nakusnaw a
bumerde no daytoy ket M. flavoviridae. Daytoy
naudi a klase ket parasito iti zigzag leafthopper ken
brown planthopper (ladawan 158). Dagiti pulbos a
rumuar manipud natay nga insekto ti mabalin a
maiwaras babaen ti danum ken angin kadagiti dad-
duma pay a baro nga insekto.

Microbio — puraw a buot a makaited sakit
Beuveria bassiana (Balsamo) Vuillemin
Moniliales: Moniliaceae

Ti Beauveria bassiana ti puraw a buot a makaited
sakit kadagiti planthoppers, leathoppers, stem
borers, leaffolders, dangaw, ken black bugs. Masa-
rakan dagitoy kadagiti amin a kapagayan. Kasla
kadagiti dadduma a buot, dagiti pulbosna a
maiwaras ti angin ken danum ket masapulda iti
medyo mabayag bassit a tiempo a nadanum ken
lugar a nalamiis tapno agtubo. Apektaran ti buot
dagiti nalukneng a parte iti bagi ti insekto. Rumuar
daytoy no mabalinen a makaporma ti pulbos nga
agwaras. Dagitoy a pulbos ket puraw a makita ti
bagi ti brown planthoppers (ladawan 159), wenno
dangaw (ladawan 160).

Microbio — buot a makaited sakit
Hirsutella citriformis Speare
Moniliales: Stilbaceae

Ti Hirsutella ket buot a makaited sakit kadagiti
planthoppers ken leafhoppers. No nakastrek day-
toy idiay uneg ti bagi iti insekto, ibusenna dagiti
nagunegna. Dumakkel a kasla langa iti baroy-boy a
kolor-puraw a narugit (ladawan 161) nga agbalin a
kolor-dapo (ladawan 162). Dagiti agwaras ken
makaited sakit a pulbos ket maparnuay manipud
kadagiti baroy-boy.

Microbio — buot a makaited sakit
Nomuraea rileyi (Farlow) Samson
Moniliales: Moniliaceae

Ti Nomuraea ket puraw a miselyo nga addaan na-
kusnaw a bumerde a pulbos (ladawan 163). Apek-
taranna dagiti igges iti stem borer, leaffolder, green
hairy caterpillar, armyworm, ken caseworm. NoO
mangrugi ti impeksyon, ti igges a madangran ti
Nomuraea ket pumuraw. Mapalabas iti sumag-
mamano nga aldaw, dagiti pulbos ket maporma
ken iti naapiktaran nga igges ket agbalin a nabes-
sag a bumerde.

Microbio — virus a makaited sakit
Nuclear polyhedrosis virus
Baculovirus: Baculoviridae

Ti virus a Nuclear polyhedrosis ti makaited sakit
kadagiti armyworm ken cutworm. Maalimon dagiti
igges iti organismo ti virus manipud kadagiti
bulong a naalisan iti daytoy a mikrobio. No ti virus
ket naiwarasen idiay uneg iti bagi ti igges, ti igges
ket kumapoy ken agsardeng a mangan (lacaan
164). Agunuyan ngumisit, kumpet ti saka na idiay
bulong ti pagay sa agbitin (ladawan 169). Ti tutot a
rumuar iti bagi ti daytoy nga igges ti maiwaras
kadagiti bulong. Daytoy a pasamak iti mangituloy ti
circulo iti panag-waras iti daytoy a sakit ti insekto.

Granulosis virus
Baculovirus: Baculoviridae (virus a makaited sakit)

Dagitoy Granulosis virus apektaranna laeng dagiti
igges ti moth ken kulibangbang. Kasla kadagiti
virus a Nuclear polyhedrosis, ti igges a makakaan
iti bulong a nawarisan ti daytoy a virus, kumapoy
ken sumardeng a mangan. Mapalabas iti 1-2 a
domingo, daytoy ti kumsen a kasla langa ti
nailadawan nga igges ti brown semilooper
(ladawan 166). Dagiti addaan sakit ti agbalin a
kiaw, rosas, sa ngumisit. Dagitoy ti lumukneng;
saan a kasla kadagiti timmangken nga igges a
maapektaran ti buot wenno bacteria.

Ti International Rice Research Institute (IRRI) ti binuangay
Ford ken Rockefeller Foundation idi 1960 babaen iti pammalubos
ti gobierno ti Pilipinas. Kadagitoy a panawen, ti IRRI ket maibilang
kadagiti 13 a saan a pangkomersial a sentro a imatmatunan ti Con-
sultative Group on International Agricultural Research (CGIAR)
para iti sangalubungan a panagsukimat ken panangadal iti agrikul-
tura ti pagay. Ti CGIAR imatmatonan ti Food and Agriculture Or-
ganization (FAQ) iti United Nations, International Bank for Recon-
struction and Development (World Bank), ken iti United Nations
Development Programme (UNDP). Ti CGIAR binuangay Ui 50 a tu-
multulong a nasyon, dagiti sangalubungan a impuyog ken pang-
relinion, ken dagiti pribado a grupo.

Ti IRRI ket umaw-awat iti tulong manipud ti CGIAR, aggapu
kadagiti sumagmamano a mangmangted a kas ti Asian Develop-
ment Bank, Europen Economic Community, Ford Foundation,
International Development Research Center. International Fund
for Agricultural Development, OPEC Special Fund. Rockefeller
Foundation. United Nations Development Programme. World
Bank, ken iti international aid agencies kadagitoy nga gobierno:
Australia. Belgium, Canada. China. Denmark. France. Federal
Republic of Germany. India. Italy, Japan. Mexico. Netherlands,
New Zealand. Norway, Philippines. Saudi Arabia, Spain Sweden.
Switzerland, United Kinadrm, ken ti United States.

Ti responsibilidad daytoy a pablaak ket sungsungbatan ti Inter-
national Rice Research Institute.

Karbengan i International Rice Research Institute 1987 ti
agiprenta manipud itoy a pablaak.

Maited 1ti amin a karbengan Malaksid ti panagkopya it
sumagmamanu ken ababa a linya para iti panangdillaw wenno
panangamiris, awan paset iti daytoy a libro i mabalin a sakaren,
ilemmeng iti compioter wenno iyalis iti ania man a porma iti ania
man a pamuspusan, electroniko, mekanical, potograpiya, typo
wenno dadduma pay nga awan ti pammalubos ti IRRIL. Daytoy a
pammalubos ket saan nga ipaidam no rnaaramat a para iti panag-
surat a saan a pangkomersial. Ti IRRI ket saan a dumawdawat iti
bayad kadagiti di-pangkomersial a panagipablaak iti daytoy a
libro. ket mangnamnama nga iti daytoy a pablaak ti karbengan nga
ag-imprenta ket saan a makapabassit iti nasayaat a panag-usar
kadagitoy a resulta iti panag-sukimat para iti panagrang-ay dagiti
mannalon.

Dagiti naisurat ken naipablaak nga impormasion ditoy a libro
ket saan na a kayat a sawen a dagitoy ket kapanunotan ti IRRI
maipanggep iti sitwasyon a legal iti ania man a nasyon. teritoryo,
syudad wenno lugar wenno dagiti mangipangulo wenno maipang-
gep iti panagbeddeng iti sakop.

